
   Аннене

   Юхма Мишши | Сăвă

   Хĕвел анать. Карри хура сĕм каçăн,

Тӳпе тулли çап-çутă çăлтăрсем.

Хăш çăлтăрĕ сан килӳ-ши, аннеçĕм,

Ăçтан яран мана эс саламсем.



Пĕлетĕп: эс савса мана пăхатăн,

Чи йывăр чух паратăн вăй-хăват.

Мана валли ыр сăмахсем тупатăн,

Упрантăр тетĕн таврара ыр ят.



Аннеçĕм, эсĕ асăмрах пурнатăн,

Ман юррăмра яту та сан сăну.

Эс пурăнма та ĕçлеме паратăн

Кашни кунах çĕн вăй-хавхалану.



Сан çăлтăру, аннеçĕм, ялан çиçĕ

Мана сĕм тĕттĕмре те çутатса.

Çак юррăм ман, инçе пулсан та, çитĕ,

Аннеçĕм, сан патна çунат хушса.

